
ــوور  ــیمای كولتـ ــگ و سـ ــتی رەنـ ــە گشـ ــە بـ ئێمـ
كۆمەڵایەتیـــی  و  شارســـتانییەت  لایەنـــی  و 
كوردســـتانی ســـووریا، لـــە تابلـــۆ و بەرهەمـــی 
ـــن.  ـــتاندا دەبینی ـــەم بەشـــەی كوردس ـــێوەكارانی ئ ش
ــە  ــووریا كەتوونەتـ ــە سـ ــین لـ ــی كوردنشـ دەڤەرەكانـ
باكـــووری ئـــەو وڵاتـــەوە، رۆژاڤـــای كوردســـتان 
هـــەر لـــە دێـــرك و جزیـــرەوە تـــا دەگاتـــە عەنتـــاب 
و ئەســـكەندرۆنە، جوگرافیایەكـــی هاوســـنووری 
ناوچەكانـــی باكـــووری كوردســـتانە. یـــەك ســـەدە 
رۆژاڤـــای  و  باكـــوور  دابڕاندنـــی  یەكـــدی  لـــە 
كوردســـتان، بنخەتـــی خســـتە بـــن كاریگەریـــی 
ـــش  ـــەر خەتی ـــق، س ـــووری دیمەش سیاســـەت و كولت
ـــەدەی پێشـــتری  ـــدی چـــوار س ـــە پەیوەن ـــژەی ب درێ
لەگـــەڵ ئەســـتەمبووڵ و كولتـــووری توركـــدا. 
ئەگەرچـــی پەیوەندیـــی كولتووریـــی نێـــوان ئـــەم دوو 
بەشـــەی كوردســـتان بـــۆ مـــاوەی نزیكـــەی 100 
ســـاڵ ســـنوورێكی ســـامناك لـــە یەكـــی دابڕیـــن، 
بـــەڵام بنەماكانـــی كولتـــووری كـــوردەواری لـــە 
هـــەردوو لا بـــە گەشـــی و زیندوویـــی مانـــەوە، 
ئەگەرچـــی بنخـــەت و ســـەرخەت كەوتنـــە بـــەر 
جیـــا،  نەتـــەوەی  دوو  كولتـــووری  لێشـــاوی 
ـــووری  ـــی ســـرینەوەی كولت هەردووكیشـــیان هەوڵ
كوردیـــان دا، دەرەنجـــام كولتـــووری كـــورد لـــە 
ــۆی  ــنامەی خـ ــەكە، ناسـ ــەردوو بەشـ هـ
شـــێوەكارانی  بەرهەمـــی  پاراســـت. 
كوردســـتانیش، ســـتاتیكا و بەڵگـــەی 
دیدەیـــی لـــە بـــارەی زینـــدوو مانـــەوەی 
كـــورد  شارســـتانییبەتی  و  كولتـــوور 

دەخەنـــەڕوو.
ـــە  ـــن هاتووەت ـــە عەفری ـــار )1948 ل ـــەت عەت عینای
دنیـــاوە( بـــە هەمـــان شـــێوەی شـــێوەكارانی دیكـــەی 
ســـووریا،  كوردســـتانی 
نەخشـــێكی  ئافـــرەت 
نێـــو  لـــە  كارای 
ا  نیـــد كا مە هە ر بە
هەیـــە. مـــێ كـــە 
چەندیـــن  بـــە 
رایـــەڵ  و  چەمـــك 
بـــە نێـــرەوە گـــرێ دراوە، 
بـــە دایـــك دەســـت پـــێ 
ــن  ــە هاوژیـ دەكات و بـ
كۆتایـــی  كـــچ  و 

عینایەت عەتار

هونەرێكی ناسك 
بە ئەندازەی مێ

هونەری شێوەكاری لە كوردستانی سووریا و لە لای 
شێوەكارانی رۆژاڤای كوردستان لە ئاستێكی بەرزدایە. لە 
شارەكانی حەسەكە، قامیشلۆ، عاموودا، عەفرین، دێرك 

و چەندین شاری دیكەی رۆژاڤای كوردستان، شێوەكاری 
زۆر بە توانا هەڵكەوتوون، كە نەك هەر لە ئاستی سووریا 
بەڵكوو لە ئاستی رۆژهەڵاتی ناوەڕاست و هەندێكیان لە 

ئاستی جیهاندا ناسراون و خاوەنی ناوبانگن. هونەرمەندی 
ئەم جارەمان )عینایەت عەتار(ـە كە تەمەنی سەرووی 

70 ساڵە و لە بنەچەدا خەڵكی عەفرینە، چارەكە 
سەدەیەكیشە لە فەرەنسا دەژی.

تاریق كارێزی

ــتمانە. زۆربـــەی  دێـــت، بـــۆ خـــۆی هێمـــای نیشـ
شـــێوەكارانی كوردســـتانی رۆژاڤـــا مەبەســـتیان بـــوو 
بێـــت، یـــان نـــا ئافـــرەت وەك فیگـــەر و ســـتاتیكا 
بەرهەمەكانـــی  نێـــو  لـــە  چـــڕی  بـــە  بەهـــا  و 
ئەوانـــدا ئامـــادە بـــووە. ئافـــرەت هێمـــای دایـــك و 
نیشـــتمان بـــووە، دیارتریـــن رواڵەتەكانـــی كولتـــوور 
ــە  ــاڵ و بـ ــو مـ ــە نێـ ــوردی لـ ــتانییەتی كـ و شارسـ

نوانـــدووە.  خۆیـــدا  چنارئاســـای  بەژنـــی 
تابلـــۆی نیگاركێشـــانی رۆژاڤـــا لـــە رووی رەنـــگ 
و تەكنیـــك و فیگـــەرەوە، خـــاوەن خەســـڵەتێكی 
تایبەتـــە، ئـــەوان تابلـــۆ بـــە تەكنیكـــی بـــەرز گەڵاڵـــە 
دەكـــەن، لـــە بەكارهێنانـــی رەنگـــدا دەوڵەمەنـــدن، بـــە 
فڵچەیەكـــی ســـرك، نەترســـانە دەكەونـــە چنیـــن و 
نەخشـــاندنی رووبـــەری تابلـــۆ، شـــوێنی بەركەوتـــی 
فڵچـــە بـــەدی ناكەیـــت، فـــۆرم و فیگـــەر زۆر 
بەرجەســـتە و ئازادانـــە گەڵاڵـــە دەبـــن، كـــەش و 
ــاك و  ــە رەنـــگ و پۆشـ ــوردەواری بـ ــەی كـ ژینگـ
ژینگـــەی دیمەنـــی تابلـــۆوە خـــۆی دەنوێنـــێ. 
ـــە  ـــی كردووەت ـــە چـــڕی ئافرەت ـــار ب ـــەت عەت عینای
شـــا فیگـــەری كارەكانـــی، زۆر جاریـــش جووتـــێ 
ــەرەو رووی  ــر، بـ ــان زیاتـ ــە دوو، یـ ــرەت دوو بـ ئافـ
ــی  ــوە و جوانیـ ــاز و عیشـ ــەكان دەدەن، نـ ــەر تـ بینـ
خۆیـــان دەنوێنـــن و دەبنـــە چەقـــی تابلۆكـــە و، 
ــواردەوری تابلـــۆ  ــاری چـ ــە كەنـ ــەر لـ ــاوی بینـ چـ
بـــێ ئـــاگا دەمێنێـــت. عەتـــاری نیگاركێـــش وە 
بـــكات،  فەرامـــۆش  تابلـــۆش  كەنـــاری  نەبـــێ 
بـــاڵاوە،  بـــە ســـەلیقەیەكی  بەڵكـــوو زۆر ورد و 

كەنـــاری تابلـــۆش بـــە رەنـــگ دەچنێـــت.
شـــادییەكی زۆر بـــە ســـیمای تابلۆكانـــی ئـــەم 
ـــارە. كـــورد نەتـــەوەی كولتـــووری  ـــدەوە دی هونەرمەن
شـــادییە و ژیانـــی نقومـــی نێـــو دەریـــای رەنگـــە، 
ئـــەم شـــادی و دەریـــای رەنگـــە، بەشـــێكی بـــۆ 
سروشـــتی ســـیحراویی كوردســـتان دەگەڕێتـــەوە، 
كـــە ژینگەیەكـــی فێنكـــە، زســـتانی ســـەرما و 
بەفـــر و بەســـتەڵەكە، هاوینـــی گـــەرم و تێـــر خـــۆرە، 
ئـــەم  رازاوەییدایـــە.  پـــەڕی  ئـــەو  لـــە  بەهـــاری 
خەنەبەندانـــی رەنـــگ و شـــێوەیە، بـــە درێژایـــی 
هـــەزاران ســـاڵ كاری لـــە ســـایكۆلۆژیای مرۆڤـــی 
ــەو  ــادی لـ ــووری شـ ــردووە و كولتـ ــتانی كـ كوردسـ
وڵاتـــەدا ئەفرانـــدووە، لـــە تابلۆكانـــی عینایـــەت 
و  بـــاڵا  كولتـــوورە  ئـــەم  چەمكـــی  عەتـــاردا 
مرۆڤانەیـــە، زۆر روون، زۆر رەوان دەخوێندرێتـــەوە.

هەمیشــە جەماوەر و هەوادارانی ئەســتێرەی ســینەماكان بە دوای هەواڵی شەڕ و بە گژیەكداچوونی 
نێــوان هونەرمەنــدا دەگەڕێــن و گرنگییەكــی زۆری پێدەدەن، لەم رووەشــەوە لە چەند ســاڵی رابردوودا 

چەندیــن نموونــەی ئەو جۆرە شــەڕانە هەبوون، وەك شــەڕی ماریــا كاری و جنیڤەر لۆپێز، نیكی 
مناگ و كاردی بی، تایلۆر سویفت و كاتی بیر و ماشین جین كیلی و ئیمینیم.

بــەم دواییــەش شــەڕ لــە نێوان جاســتر پیپــەر و توم كــرۆز پەیدابووە، ئەویــش بە هۆی 
تویتێكی جاستن پیپەرەوە كە لە لە تۆڕی كۆمەڵایەتی تویتەر داوای لە توم كروز كرد 
كە حەز دەكات یارییەكی لەگەڵدا ئەنجام بدات، ئەم داوایەی جەســتن بووە مایەی 
گاڵتــە پێكــردن لەســەر تــۆڕە كۆمەڵایەتییــەكان، پیپــەر داوای ئەنجامدانــی 
یارییەكــی زۆرانبازیــی )UFC(ی كــرد دژی تــوم كــروزی 
تەمــەن 56 ســاڵ و لــە تویتەر نووســی بــووی: »دەمەوێ لە 
یارییەكــی )UFC ( رووبــەڕووی تــوم كروز ببمــەوە، ئەگەر ئامادە 
نەبێ، ئەوە نیشانەی ئەوەیە كە ئەو لە من دەترسێ و هەمیشە بە ترسەوە 

دەژی، كێی ئامادەیە بۆ جەنگ؟«. 
ئــەم هەواڵــە زۆر بە خێرایی لە تــۆڕە كۆمەڵایەتییەكان بڵاوبۆوە، بەڵام 

توم كروز وەڵامی نەداوە، كەچی جەستن تووشی شۆك بوو كاتێك بینیی كە زۆر 
بە گاڵتەجاڕی لە تۆڕە كۆمەڵایەتییەكان لێك دراوەتەوە و كۆمێنتی ســەیریان نووســیوە، لەوانەش 
یاریزانــی زۆرانبازیــی ناســراو كۆنــۆر مكریگۆر ئامادەیی خۆی دەربڕی بــۆ میوانداریی كردنی 
ئــەم یارییــە و نووســی بــووی: »ئەگــەر توم كروز ئەوەنــدە پیاو بێت رازی بێت بــەم یارییە، ئەوا 
ســەنتەری مەكریگۆر بۆ وەرزش میوانداریی ئەم یارییە دەكات و گشــت خەرجییەكانیشــی لە 

ئەستۆ دەگرێت«.

جەستن پیپەر تەحەددای توم كروز دەكات

كچــە مۆدێــل و راگەیانــدكاری ناســراو )تایــرا بانكــس( 
رایگەیاند: داوا لە كچان دەكەم كە لە جیاتی ئەوەی هەوڵ 
بــدەن شــێوازی روخســاریان بگــۆڕن و دەســتكاریی بكــەن، 
واباشــترە بە شــێوازی روخساریان رازی بن و گرنگیی زیاتر 

بە جۆر و كاتی خواردن و وەرزش بدەن.
تایرا بانكس ماوەیەكی زۆر بە دەســت زیادبوونی كێشــی 
لەشــیەوە دەیناڵانــد، بەتایبەتی دوای ئــەوەی چەندین كەس 
لــە رێــگای تۆڕە كۆمەڵایەتییەكانــەوە رەخنەی ئەوەیان لێی 
گرت كە كێشــی زیاد بووە، ئەمەش ناچاری كرد كە دەســت 
بــە سیســتمێكی خۆراكیــی جــددی و ئەنجامدانی مەشــقی 
وەرزشــی بــكات، بــۆ ئەوەی بتوانێت كێشــی زیادی لەشــی 

كەم بكاتەوە.
تایرا باســی ئەوەشــی كرد كە بەشــێك لە ئافرەتانی مۆدە 
كاتێــك دەبینــن كە قژیان زیاد بووە شــێوازی قژیان دەگۆڕن، 
سەرســوڕمانی خۆیشــی لەســەر ئــەم دیاردەیــە دەربــڕی و 

بــە كارێكــی نەرێنیــی دانــا، چونكــە 
پێویســتە  ئــەو  بۆچوونــی  بــە 

بەجــێ  سروشــتی  بــە 

بهێڵدرێــت، گوتیشــی كاتی ئــەوە هاتووە كــە ئافرەتان چیتر 
دەســتكاری روخســاری خۆیان نەكەن و تەقەبولی بكەن، لەم 
بــارەوە گوتــی: هەمووتــان دەزانــن كە مــن بڕوام بــەوە هەیە 
جوانیــی راســتەقینە لــە ناخــی مرۆڤەوە ســەرهەڵدەدات و لە 
روخســارەوە رەنــگ دەداتەوە، بەداخــەوە زۆر لە ئافرەتان ترس 
و دڵەڕاوكێیــان لــە شــێواز و رەنگی روخســاریان هەیە، بەڵام 
من دڵنیام ئەگەر رەنگی روخساری ئافرەتان تۆخ بێت، یان 
هاوشــێوەی شــازادەكان بێــت، ئــەوا بە شــێوەیەك لە شــێوەكان 

بیریان لە گۆڕینی رەنگی روخساری خۆیان كردۆتەوە.
تایــرا ئامۆژگاریــی كچــان دەكات و دەڵێــت: لــە جیاتــی 
ئەوەی تامەزۆری گۆڕینی رەنگی روخسارتان بن، پێویستە 
شــانازی بــە تایبەتمەندییانــەوە بكــەن، كــە لە روخســارتاندا 
بــەدی دەكرێــت و بــەو شــێوەیە بیــر بكەنــەوە كە روخســارتان 

هــەر شــێوە و رەنگێكی هەبێت، 
ئــەوە خۆشــی و شــادیتان بۆ 

دەهێنێت.

تایرا بانكس: بە رەنگی روخسارتان دڵتەنگ مەبن

خانمە ئەســتێرەی ناســراوی هۆڵیۆد )لیندســی لۆهان و پاریس هیڵتون( كە بە دوو هاوڕێ 
نزیكەكــە ناســرا بــوون و هەمیشــە كاتەكانیــان بەیەكــەوە بەســەر دەبــرد، بــەڵام بەر لە 13 ســاڵ 
ناكۆكییەك لە نێوانیان دروست بوو، كاتێك هاوڕێیەكی پاریس بە نەرێنی باسی لیندسی كرد و 
ئەویــش هیــچ كاردانەوەیەكــی نەبوو و بەرگریی لە هاڕێیەكەی نەكرد، لەو كاتەوە پەیوەندییان 

پچڕا.
بــە پێــی رۆژنامــەی دەیلــی میلــی بەریتانــی، ئــەم دوو ئەســتێرەیە دوای 13 ســاڵ لە 

 Kyle & Jackie O( پچڕانــی پەیوەندییــان كاتێــك لــە میانــەی دیمانەیەكــی بەرنامــەی
Show( تەلەفزیۆنیــدا بەیــەك گەیشــتن، ئاشــت بوونــەوە، كاتێــك پرســیاری ئەوەیــان لە 
لیندســی لۆهان كرد كە لە مانگی رابردوودا چەند كۆمێنتێكی نەرێنی لەلایەن پاریس 
هیڵتۆنــەوە بۆنووســراوە، لــە وەڵامــدا لۆهــان گوتی: من كەســێكم گرفتــم لەگەڵ هیچ 
كەســێك نییە و سوپاســی هەموو لایەك دەكەم كە من كەســێكی خۆشەویســتم لەلایان. 
لۆهان ئەوەشی ئاشكرا كرد كە ئێستا زۆر گوێ بە قسە و قسەڵۆك نادات، لەم بارەوە 
وتــی: مــن گــەورە بــووم و تێگەیشــتووم لەوەی كە نابــێ خۆمان بە شــتی بچووكەوە 
ســەرقاڵ بكەیــن، پێموایــە كاتێــك منداڵ بــووم هەموو شــتێك زۆر كاری تێ دەكردم، 
بەڵام بە تێپەڕ بوونی كات و گەورە بوون، ئەوا بۆم روون بۆتەوە كە پێویســت ناكات 

خۆم بە شتی بچووكەوە سەرقاڵ بكەم.
شایەنی وتنە لە ساڵی 2006 ناكۆكی لە نێوان پاریس هیلتۆن و لیندی لۆهان 
دروست بوو و لە دوای پچڕانی پەیوەندیی نێوان تا ئێستا بە هیچ شێوەیەك قسەیان 

نەكردووە و تەنانەت لە ئاهەنگ و بۆنەكانیشدا بە یەكەوە نەدوواون.

دوای 13 ساڵ 
پاریس و لۆهان ئاشت بوونەوە

لە ساڵیادی تەحسین 
تەهای پێشمەرگە و 

هونەرمەند

هونەرمەند )تەحسین تەها( ناوی تەواوی )تەحسین 
تەها محەمەد سەلیم ئامێدی(یە و لە ساڵی 1941 لە 
ئامێدی لە دایك بووە، هەر لە تەمەنی لاوییەوە دڵی بۆ 

هونەر لێیداوە و بەهرەی گەشی هونەری تێدا دەركەوتووە، 
ئەو هونەرمەندە خاوەنی ئەرشیفێكی دەوڵەمەندە كە 

چەندین گۆرانیی رەسەنی لە خۆ گرتووە كە هەموو 
كوردێكی رەسەن شانازیی پێوە دەكات.

هەڵوێســتی  بەهــۆی  كۆچكــردووە  هونەرمەنــدە  ئــەو 
نیشــتمانپەروەرییەوە زۆر جار ئاســتەنگی بۆ دروستكراوە، 
تەنانــەت چەنــد جارێــك لە قوتابخانە دەركــراوە و زیندانی 
كراوە، بە تایبەتی لە ســاڵانی 1956 و 1957 كاتێك لە 
بنكەی حەدبای شــاری موسڵ بەشــداریی خۆپێشاندانی 
كردوە و پەیامی كوردانە و مەردانەی خۆی راگەیاندووە.
لــە شۆڕشــی ئەیلوولی مەزن بــە رابەرایەتی بارزانیی 
نەمــر وەك هونەرمەندێكی پێشــمەرگە بەشــداریی كارای 
كــردووە و رۆڵێكــی دیــار و بەرچــاوی تێدا بینیــوە، دواتر 

گەڕاوەتەوە بۆ خوێندنی پەیمانگا و بە مامۆســتای هونەر 
دەرچــووە و دەوامــی خــۆی لــە شــاری هەولێــر و مەخموور 
درێژە پێ داوە، ئەو هونەرمەندە بەرزە دوای دابڕانێكی زۆر 
جارێكــی دیكــە گەڕایــەوە نێــو باوەشــی هونەر و لە ســاڵی 
1970 بــە هــاوكاری لەگــەڵ هونەرمەنــدان عەزیــز مەلا و 
فــازڵ ئاكرەیــی و دواتریــش لە ســاڵی 1978 بــە هاوكاری 
لەگــەڵ تیپــی هونەریــی دهۆك و موزیكژەنی نــاودار و بە 
توانا دڵشــاد محەمەد ســەعید چەندین بەرهەمی گۆرانی 
تۆمــار كــرد، هونەرمەنــدی كۆچكردوو چەند ســاڵێك پێش 

ئــەوەی كۆچــی دوایــی بــكات چووە هەنــدەران و لە وڵاتی 
هۆڵەندە گیرسایەوە.

تەحســین بەر لەوەی هونەرمەند بێت پێشــمەرگەیەكی بە 
وەفــا بــوو بــۆ وڵاتەكەی و هەســتی نەتەوەیی تەحســین لە 
ســەرەتای ژیانیــدا چەكــەرەی كــردووە و تــا دوایین ســاتی 
تەمەنــی بــەردەوام بــووە، بۆیــە دەبینیــن هەمیشــە لەژێــر 
چاودێریی دەزگا ئەمنییەكاندا بووە، لە ساڵی 1960 رووی 
لە پەیمانگای هونەرە جوانەكان كرد، بەڵام لە ساڵی 1961 
وازی لــە خوێنــدن هێنــا و لەگەڵ خاڵێكی بە ناوی عومەر 
پەیوەندی بە شۆڕشی رزگاریخوازی كوردەوە كرد، لە ساڵی 
1963 دەســتگیر كرا و لە زیندانی )خلف الســدە( لە بەغدا 
زیندانی كرا، دواتر بڕیارێكی لێخۆشبوونی گشتی دەرچوو 
كە ئەویشی گرتەوە، لە بواری هونەریشدا لە بنەماڵەیەكی 
گۆرانییەكانــی  زۆربــەی  و  بــووە  پــەروەردە  هونەردۆســت 
لــە هۆنــراوەی باوكــی و ئــاوازی خــۆی بووە، بۆ خۆیشــی 

گرنگییەكی زۆری بە سەركەوتنی كارەكانی داوە.
تەحسین تەها سەرەتا هەوڵی دەدا وا تێكست هەڵبژێرێت 
كە ئاســان بێت و خەڵك بە ئاســانی تێی بگات و خۆیشــی 
تێیدا سەركەوتوو بێت و كاریگەری لە دەروون و ناخی بكات، 
بــۆ ئــەوەی بتوانێــت ئاوازێكی گونجاوی بــۆ دابنێت، بۆیە 
ئێســتاش چەندیــن هونەرمەند هــەن لە هەمــوو پارچەكانی 

كوردستان سوودیان لە كارەكانی بینیوە. 
تەحســین تەهــا لــە ســاڵی 1964 بەشــی شــانۆی لــە 
پەیمانگە تەواو كردووە. مامۆستای پەروەردەی هونەر بووە 
لە قوتابخانەی ســەرەتایی مەخمــوور لە پارێزگای هەولێر، 
گەلێــك چالاكیــی هونــەری لەبواری مۆســیقا و ســروودی 
بزوتنــەوەی  و  نوانــدووە  شــارۆچكەیەدا  لــەو  نیشــتمانی 
شــانۆی لە شارۆچكەكە پێش خستووە، ماڵەكەشی كردبووە 
مەڵبەندێكی هونەری و یانەی مۆسیقازان و گۆرانیبێژانی 
كوردو حەز و ئارەزوویشــی بۆ موزیك و پەیوەندیی لەگەڵ 
هونەرمەنــدان، هانیــان دا بــۆ ئەوەی روو لە بەشــی موزیك 

بكات .
ئەوكاتانــەی لــە پەیمانگــەی هونــەرە جوانەكانــی بەغدا 
بەشــی شــانۆی دەیخوێند، هاوكات هێدی هێدی دەستی بە 
گۆرانیچڕین كرد و یەكەمین سترانی لە ئێزگەی كوردیی 

بەغدا لە ساڵی )١٩٥٨( تۆمار كرد.
لەنێوان ســاڵانی )١٩٥٨- ١٩٩٤(دا، كۆمەڵێك ســترانی 
ئەڤینداری و سیاسی و سروودی نیشتمانیی تۆمار كردووەو 
چەنــد ســترانێكی لــە تەلەڤزیــۆن و چەند كلیپێكــی تۆمار 

كراویشی هەیە.
لەنێــوان ســاڵانی )1976-1979( هونەرمەنــد تەحســین 
تەها، لە سێ ئۆپەرێتێك وەك ئەكتەری سەرەكی بەشداریی 
كــرد لەگــەڵ هونەرمەندانی دیكەی وەك: ســەلام مەحموود 
عەدۆ، ســوبحی كۆیی، تەحسین سابیر، جودەت مەحموود، 

كوردۆ گەڵاڵی، ئەسعەد عومەر، ئامانج یونس.

ئۆپەرێتەكان بریتی بوون لەمانە:
* ئۆپەرێتــی داســتانی شــۆڕش نووســینی شــاعیر 
مەدحــەت بێخــەو كــە لــە ســاڵی 1977، لە فیســتیڤاڵی 
چالاكــی قوتابخانەكانــی كوردســتان و عێــراق لەشــاری 

هەولێر و بەغدا، خەڵاتی یەكەمی بردەوە.
نووســینی  لــە  هــەر  ژیــان  رووبــاری  ئۆپەرێتــی   *
مامۆســتا بێخــەو و لــە دەرهێنانــی تەحســین تەهــا، ئەم 
ئۆپەرێتەش لەســاڵی 1978دا، لەشــاری موسل و هەولێر 
نمایشكرا و خەڵاتی یەكەمی لەسەر كوردستان و عێراقدا 

بەدەستهێنا.
* ئۆپەرێتی دەرگاكانی ژیان لەنووسینی شاعیر نازم 

دڵبەند لەدەستپێكی ساڵی 1979دا.
تەحســین تەهــای هونەرمەنــد لــە منداڵییــەوە حــەزی 
لــە ســترانگوتن دەكــرد و یەكەمیــن سترانیشــی لە ئێزگە 
بەنــاوی )ئەشــكەرا ناكەم یا لبەر ڤــی دلی( بڵاوكردەوە، 
كە لە پەیڤ و ئاوازی خۆی بووە و لە ســاڵی 1958دا 
داینــاوە و لــە رۆژی 13- 4 - 1971 دا، لــە رادیــۆی 
كــوردی بەغــدا تۆماری كردووە، هەر بەم ســترانەش بوو 
كە ناوبانگێكی زۆری پەیدا كرد و دوا بە دوای ئەوە لە 

سترانگوتن بەردەوام بوو.
تــا ئــەو رۆژەی كۆچــی دوایــی كرد، هەشــت ئەلبووم 
بــواری  لــە  جۆراوجــۆری  گۆرانیــی   150 لــە  پتــر  و 
خۆشەویســتی و ئەڤینداری و نیشتمانی و شۆڕشگیریدا 
هەبوو، دیارترین گۆرانییەكانیشی بریتی بوون لە: )دایێ 
ولات شــیرینە، تۆ خەون بووی هەمی گاڤا، ملەتێ مە 
نامــرە، كاروانــێ مەیــێ ب ریڤــە، نــەورۆزە، شــنی تازیا 
شەهیدان، دگەریا مندا هیشك بوون، هەی بارانێ هەی 
بارانێ، من خەم دەریایەكا كویرە، وەی دنیایێ و.. هتد(. 
بۆیە ئەو هونەرمەندە شایســتەی هەموو شــتێكە كە بۆی 
بكــرێ و رێز لە بەخششــەكانی بگیــرێ، چونكە هەموو 
تەمەنــی خــۆی بە هونــەر و میللەتەكەی بەخشــی و لە 
بــواری پــەروەردە و فێركردنیشــدا كەســێكی شــیاو و بــێ 
وێنە بووە، بە شــێوەیەك نەوەیەكی هۆشــیار و رۆشنبیری 

پەروەردە كردووە.
لە دوای راپەرین یەكەم كۆنسێرت كە لە شاری دهۆك 
ئەنجامدرا، تەحسین تەها بەشداریی تێدا كرد و یەكێك لە 
خۆشترین سروودەكانی گوت بە ناوی )دێ سویند خوین 

ب كوردستانێ دێ ب راستی چینە ژیانێ(.
تەحســین تەهــای هونەرمەنــد لــەو ســەردەمەی باری 
كوردســتان ســەخت بــوو، چــووە وڵاتی هۆڵەنــدا و چەند 
ســاڵێك لــەو وڵاتــەدا بــە ئاوارەیی ژیا، تاكــو لە 8- 5 - 
1995 لە نەخۆشــخانەیەكی ئەو وڵاتە بە نەخۆشــیی دڵ 
كۆچــی دوایــی كــرد و تەرمەكــەی لــە 4- 6 - 1995 
گەیشتەوە كوردستان و لە ئامێدی شاری باب و باپیرانی 

بەخاك سپێردرا.

